
apprentisse {s} Persona qui apprende un mestiero; juvene - , - mago, - (de) mason, - (de) sartor, - (de) marinero, - (de) panetero, - (de) carpentero‚ persona pauco habile, pauco exercitate: - mago, celle qui discatena fortias que ille non pote controlar. De hic: apprentissage.

apprestar {v} (del lat. presto, al mano de) Mitter in stato de servir: - un repasto, - un platto, - su armas: submitter a un appresto: - stoffas, - corios; preparar: - se pro le viage. De hic: appresto.

appresto {s} Preparation: - defensive, -s de un viage; operation preparatori o final que on face super alicun materias (corios, texitos, filos etc.) ante de travaliar los o de mitter los in commercio 

approbabile {adj} Que merita de esser approbate, laudabile: projecto - . 

approbar {v} (lat. approbare) Donar consentimento: - un maritage; judicar ben: - le ideas de un persona, - un discurso, - al unanimitate, - inconditionalmente un cosa.. Der. Autorisar per mesuras administrative. De hic: approbabile; approbation; approbative; approbator-approbatori; disapprobar-disapprobation; disapprobator 

approbation {s} (lat. approbatio) Consentimento, autorisation: - ecclesiastic/del ecclesia, - tacite, excepte - ultime, signo de - , dar su - a, obtener le - regal, submitter a/pro - , meritar le - general/unanime.

approbative {adj} Que marca le approbation: gesto - , signo de testa/capite - .

approbator {s} Celle qui approba.

approbatori {adj} Lo que approba: surriso - , rumor - .

approchabile (sh) {adj} Que pote esser approchate, accessibile. 

+ approchabilitate (sh) {s} Qualitate de esser approchabile, accessibilitate.

approchar (sh) {v} (del lat. prope, presso de) Mitter presso de alcuno o de alique: - un sede; esser imminente: le hora approcha, le tempesta de tonitro approcha. De hic: approche; approchabile

approche (sh) {s} Movimento per le qual on avantia modo de - , - scientific, - ludic, - thematic, - del hiberno, al - del nocte, obra de - difficile, isto exige un altere - , haber un - moderne del doctrina protestante. Fig. proximitate: le - del periculo; accesso. Mil. -s, propositiones.

approfundamento {s} Action de approfundar (al pr. e al fig.): - de un puteo, - de un canal, - de un problema.

approfundar {v} Render plus profunde: - un canal. Fig. – su cognoscentias/cognoscimentos, - un question; studiar profundemente.

appropriabile {adj} Que pote esser appropriate; adaptabile.

appropriar {v} (del lat. proprius, convenibile) Render proprie a un destination, conformar: - le remedio al temperamento del malade; attribuer se, usurpar: - se un cosa. De hic: appropriabile; appropriation; appropriate

appropriate {adj} apte, convenibile: medios - , recompensa - , mesura - , termino - , proverbio - , un presente multo - , de maniera , - al circumstantias.

appropriation {s} Action de render proprie alique; action de appropriar se; derecto de - , - abusive.

approvisionamento {s} Fornitura de cosas necessari; materias prime e productos semifabricate del quales un interprisa industrial ha besonios por su fabricationes: - de un magazin, - de alimentos/viveres/victualias, - de energia, - de carbon, - del armea, - de aqua potabile, furgon de -, nave de - . 

approvisionar {v} Fornir provisiones, cosas necessari - un magazin, - le armea, - se de bibitas.

+ approvisionator {s} Celle qui approvisiona, fornitor. 

approximar {v} Apportar presso: approxima tu platto!, - se, approchar se. De hic: approximation; approximative

